
Abstract

In this era of globalization and competitiveness, the quality and standard of an
educational system, starting from the primary level and up to higher education are
very inportant to consider. Currently most schools and higher education institutions
are working hard to meet educational standards, For instance, many school teachers
are being krained fo teach mathematics and science in the English language. This
concern for quality will encourage students to be smart in all aspects of their learning
and the university administration to provide ample opportunities for students and
lecturers to achieve excellence. Quality Assurance Centres have been established to
ensure high standards of teaching and academic staff and maintain excellent
curriculum development. Most universities strive to become leading centres of
excellence, However to measure and to achieve these qualities and standards is not
an easy task because it takes a lot of deliberation, effort and cooperations among
teachers, students, academic staffs and the Ministry of Education. Whatwe measure,
feaci and learn today may be outdated tomorrow, Human error is bound to occur no
matter how good the measurement is. Hence, the objective of this paper is briefly to
examine what is the best way fo define and measure educational quality in all
stages.

Pendahuluan

Pendidikan merupakan agenda yang amat penting bagi sesebuah negara.
Selepas negara kita mencapai kemerdekaan, sistem pendidikan
dilaksanakan secara berpusat di mana secara umumnya ia dikawal oleh
Kementerian Pendidikan. Kawalan ini meliputi dari peringkat prasekolah
sehinggalah ke peringkat pendidikan tinggi bagi memastikan ia berjalan
dengan baik dan mempunyai kualiti yang diharapkan. Untuk memastikan
sistem pendidikan itu berkualiti bukanlah mudah kerana di dalam
pengurusan pendidikan ia merangkumi pelbagai aspek yang perlu diberi
perhatian seperti pendidikan guru, kelengkapan sekolah, keperluan alat
bantu mengajar, pengurusan peperiksaan, kelayakan pensyarah, kualiti
kurikulum di pusat pengajian tinggi dan pelbagai lagi yang perlu dipantau
dari semasa ke semasa. Jadi, kertas ini cuba mencari satu pengukuran yang
boleh diterima bagi memastikan sesuatu sistem pendidikan itu berkualiti
dan sentiasa mengikuti arus perubahan global.

Memandangkan sistem pendidikan itu luas dan ia berhubung kait di antara
satu aspek dengan aspek yang lain maka perbincangan di kertas ini
merangkumi ke semua peringkat baik di peringkat pendidikan rendah
hinggalah pendidikan tinggi. Sebenarnya dalam sistem pendidikan
kebanyakan peraturan dan tugas ia adalah hampir sama di semua peringkat
dan tidak jauh beza. Sebagai contch, core business guru sekolah ialah
mengajar dan pensyarah di institusi pengajian tinggi (IPT) juga mengajar
di samping tambahan penglibatan dalam bidang penyelidikan. Pelanggan
utama sekolah ialah murid dan pelanggan utama IPT ialah pelajar remaja
dan dewasa. Kemudahan peralatan pembelajaran hampir sama iaitu ada
buku, komputer dan adajuga makmal. Sistem penilaian peperiksaanjuga
hampir sama di mana ada prosedurnya untuk membuat soalan, memeriksa
dan mengeluarkan keputusan rasmi.

Definisi Kualiti

Sistem pendidikan biasanya bermula di peringkat perancang di mana
terdapat pelbagai yang dikaitkan dengan kualiti seperti ‘kawalan kualt’,
‘penjaminan kualiti' dan juga ‘Pengurusan Kualiti Menyeluruh” atau Total
Quality Management (TQM). Tanpa sistem pengurusan pendidikan yang
berkualiti, proses pendidikan yang berjalan tidak akan berkualiti dan
cemerlang. Sebagai contoh, Pusat Jaminan Kualiti di sesebuah organisasi
pendidikan akan sentiasa memantau perkembangan dari segi proses
pengajaran, sistem peperiksaan yang diadakan dan membuat perancangan
keseluruhan agar sistem pendidikan berjalan dengan berkesan. Sementara
itu bahagian kawalan kualiti akan menumpukan perhatian terhadap
sesuatu penilaian dalam sistem pendidikan agar ia menjadi bermutu tinggi
atau berkualiti. TQM memang menjadi aliran dalam arus sistem pendidikan
pada masa kini, TQM sebenarnya adalah satu seni pengurusan untuk
mencapai keseluruhan kecemerlangan. Ia bertujuan untuk memberi hasil
pengeluaran yang berkualiti kepada pelanggan. Oleh itu ada sesetengah
perancang pendidikan seperti pengetua sekolah ingin menyerap
pelaksanaan TQM di sekolah agar semua penghasilan sistem pengurusan
pendidikan akan menjadi lebih kemas, teratur dan dianggap berkualiti.

Justeru konsep utama dalam perkara yang berkaitan dalam kualiti ialah
kecemerlangan dalam sesuatu hasil dan seterusnya memenuhi keperluan
pengguna. Apabila dibicarakan kualiti dalam pendidikan ia tidak boleh lari
daripada sesuatu hasil yang cemerlang. Hasil di sini mungkin kejayaan
murid, kejayaan guru, kejayaan dalam memberi perkhidmatan kepada
masyarakat dan sebagainya. Namun, untuk menghasilkan kesemua ini, ia
memerlukan juga kualiti dalam peralatan sumber, cara kemasukan murid
atau pelajar ke sekolah, kolej dan juga universiti. Oleh itu konsep kualiti

dalam pendidikan mempunyai definisi yang meluas dan ia tidak boleh
ditujukan kepada sesuatu aspek sahaja. Mengikut Cheng (1997, halaman 23):

Some may emphasize the quality of inputs to the education system whereas others
emphasize the quality of process and outcomes. No matter whether referring fo
input, process, outcome, or all of these, the definition of education quality may often
be associated with fitness for use, the satisfaction of the needs of strategic
constituencies (e.g. policy makers, parents, school management conmitiee, teachers,
students, efc.) or conformance fo strategic constituencies’ requirements and expectations.

Definisi ini disokeng oleh Dew (1997, halaman 8) yang menyatakan bahawa:

There are many definitions for quality and many ways to think about it. Quality is like
adiamond that has many facets when up fo the light. Quality can mean one thing toa
customer and something else to a person making a product. People in the education
field may view guality as something quite different from people working in a factory.

Berdasarkan definisi tersebut menunjukkan kualiti dan juga standard
memainkan peranan penting dalam kemajuan dan proses pendidikan ala
baru di negara kita. Dengan kata lain, kebanyakan pelajar dan masyarakat
yang berpendidikan berkehendakkan pendidikan yang berkualiti. Mereka
tidak mahu lagi pendidikan yang sudah ketinggalan di belakang dan tidak
dapat bersaing dengan arus globalisasi.

Pada masa kini, semua masyarakat berkehendakkan kepada kualiti dalam
pendidikan. Bermula dari sekolah rendah lagi, ibu bapa sudah pandai
mencari sekolah mana yang sesuai untuk menghantar anak mereka belajar.
Kesesuaian ini berkaitan dengan guru yang berkualiti, pencapaian yang
baik dalam peperiksaan dan sekolah yang mempunyai kawalan disiplin
yang baik. Hinggakan ada ibu bapa yang sanggup menghantar anak-anak
mereka jauh sedikit dari rumah, asalkan dapat belajar di sekolah yang
dilabel sebagai berkualiti dan berstatus elit. Memang benar peranan sekolah
dan guru mempunyai pengaruh yang besar dalam pencapaian akademik
pelajar. Sebagai contoh, kalau guru-guru kurang memberi homework kepada
pelajar, bagaimanakah pelajar tersebut menjadi rajin membuat kerja,
pandai, cekap dan seterusnya mendapat markah yang baik dalam
peperiksaan. Sebenarnya guru yang berkualiti falah guru yang rajin
menyuruh pelajar membuat latihan, berusaha pemberbaharui kaedah
pengajarannya, sentiasa menyemak soalan-soalan yang lepas untuk
dianalisis oleh pelajar dan membuat mereka sering berfikir.

Di institusi pengajian tinggi hampir sama juga di mana pelajar
berkehendakkan pensyarah yang hebat dan berkualiti. Berkualiti di sini

antara lain bermaksud cekap dari segi penyampaian pengajaran, banyak
sumber ilmu yang diperolehi. Sementara itu ada juga pelajar yang ingin
memasuki IPT yang berkualiti, bereputasi tinggi dan mempunyai kurikulum
yang mantap berdasarkan ranking yang dibuat oleh pihak-pihak tertentu.
Sebagai contoh, kenapakah ramai pelajar dari Malaysia yang
berkemampuan memilih untuk belajar di University of Tasmania (UTAS),
Australia? Ini adalah kerana ia satu daripada universiti di Australia dalam
ranking 10 tertinggi dan juga dalam universiti Kumpulan 1.

Kualiti dari perspektif Islam

Islam merupakan sebuah agama yang meliputi pelbagai aspek yang perlu
dituntuti dan dihayati oleh masyarakat lebih-lebih lagi berkaitan keperluan
asas dan keperluan harian semasa. Antaranya ialah berkaitan aspek
kesihatan, permakanan dan juga pendidikan. Dalam konteks pendidikan,
Nabi Muhamad s.a.w. telah menyuruh agar para ibu bapa mendidik dan
menyuruh anak-anaknya supaya bersembahyang sejak berumur tujuh
tahun lagi. Dalam hubungan pendidikan ini, baginda menyarankan agar
kanak-kanak sejak kecil lagi perlu diberikan bimbingan dan pengajaran
yang benar, baik, berguna dan berkualiti. Dengan kata lain ia perlu diajar
dengan sabar, betul khasnya dalam pengajian al-Quran dan penyampaian
yang sesuai dengan tahap kemampuan kanak-kanak. Pengajaran yang
susah dan tidak menempati kaedah-kaedah pengajaran sebagaimana yang
dituntut dalam Islam maka ia akan menjadi membazir dan tidak berkualiti.
Oleh itu walaupun pengajaran tidak mengambil masa yang lama tetapi
jika ia sesuai dengan masa dan persediaan kanak-kanak atau murid maka
ia akan memberi kesan yang bermakna. Sebagai contoh, pengajaran yang
berbentuk hafalan pada waktu pagi dan hampir waktu tidur di malam
hari, memudahkan kanak-kanak mengingati apa yang diajar.

Pendidikan yang berkualiti dalam perspektif Islam juga dikaitkan dengan
isi kandunganya atau ilmu yang dipelajari. Ramai sarjana Islam zaman
dahulu sanggup merantau di daerah lain untuk mencari dan mendapatkan
ilmuyang bersifatmenyeluruh, berkualiti dan mempunyai nilai yang tinggi
dalam kehidupan seharian. Antara tokoh yang dimaksudkan itu ialah Ibn
Batuta, Imam Shafie,Jamaluddin Afghanis dan ramai lagi. Ini menunjukkan
sarjana Islam pada zaman dahulu sudah pandai membuat penilaian dan
pengukuran terhadap ilmu yang dicari melalui pelbagai sumber. Maka
tidak hairanlah pada zaman dahulu terdapat sarjana-sarjana Islam yang
dapat menulis buku-buku atau tulisan yang berkualiti, sehingga menjadi
rujukan yang berguna dan mempunyai nilai yang tinggi dalam bidang
pendidikan. Antaranya ialah al-Khawarizmi dengan tulisannya yang
bertajuk al-Jabar wa al-Muqabalah. Jabir ibni Hayyam, terkenal dengan

bukunya yang bernama al-Tajm, Ibnu Sina menerusi bukunya al-Shifa’
dan al-Bakri yang mengarang kitab Mu'jam.

Jadi asas yang dicontohi oleh tokoh-tokoh Islam pada zaman dahulu seharus-
nyadiberi perhatian oleh para pendidik dan perancang kurikulum di mana-
mana institusi pengajian tinggi pada masa kini. Dengan cara itu sistem
pendidikan yang dijalankan akan berada ditahap yang betul, mudah difahami,
senang diukur dan mendapat pengitirafan oleh mana-mana pihak,

Bagaimana kualiti dalam sistem pendidikan diukur dan dicapai
Ukuran dan penilaian mempunyai hubung kait dalam bidang pendidikan.
Ukuran ialah untuk mementukan tahap manakah sesuatu itu sama ada ia
baik, sesuai atau tidak. Sementara itu penilaian untuk memberikan
ketetapan markah atau gred yang mutlak. Sebagai contoh, kita boleh
membuat ukuran bahawa seseorang guru yang tidak berkualiti ialah yang
tidak mengajar bersungguh-sungguh dan tidak membuat persediaan yang
cukup dalam sesuatu pengajaran, Oleh itu pengetua bolehlah membuat
penilaian melalui proses penyeliaan dan memberi markah kepadanya sama
ada 70% atau 60%. Begitu juga sebagai contoh, untuk mengukur standard
kualiti sesebuah universiti di peringkat Asia Tenggara boleh dikira sebagai
golongan sepuluh terbaik adalah berdasarkan kriteria tertentu. Untuk
memberi penilaian pula, boleh dilabelkan di tempat kedua atau pun di
tempat ketiga, Walau bagaimanapun kedudukan ini sentiasa berubah-
ubah mengikut masa. Untuk mengukur kualiti dalam sistem pendidikan
itu memang susah dan ia terserah kepada individu atau pihak tertentu.
Sebenarnya ukuran boleh dibuat secara rambang dan agakan sahaja
berdasarkan makiumatumum dan rekod-rekod yang boleh diterima,

Sebagaimana yang telah diterangkan sistem pendidikan mempunyai
pelbagai aspek yang perlu dipantau, dikawal dan dirancang agar ia Iebih
berkualiti. Pada masa kini, Kementerian Pendidikan sentiasa menjalankan
pelbagai pelaksanaan untuk memastikan sistem pendidikan itu sentiasa
berkualiti lebih-lebih lagi di peringkat sekolah rendah dan menengah.. Di
peringkat sekolah, tumpuan diberikan kepada perkembangan kurikulum,
kemudahan asas sekolah, kualiti guru dan produktiviti. Kesemua ini amat
penting bagi melahirkan murid yang cemerlang dan seimbang sesuai
dengan Falsafah Pendidikan Negara. Inilah yang diharapkan oleh kerajaan
dan semua masyarakat.

Pada hari ini masyarakat mudah mendapat maklumat dari luar dan sentiasa

mengikut perubahan dan anjakan paradigma yang dilakukan oleh kerajaan.
Kebanyakan sudah memahami erti kecemerlangan pendidikan dan sudah

